
ПРОМЫШЛЕННОСТИ. 

 

Аннотация 

В данной статье рассматриваются производство промышленной продукции, 

инвестиции в промышленный сектор, инновационная экономика, диверсификация 

промышленности и экономики, уровень жизни населения, снижение уровня 

инвестиционной активности, инвестиционные процессы, с точки зрения ресурсы, 

социально-экономическое, научно-техническое развитие, дополнительный чистый 

доход за счет теоретически обоснованных инвестиций. 

Ключевые слова 

Текстильная промышленность, производство, организационно-

производственная структура, оперативное управление и контроль, организация 

труда, финансово-экономический механизм, стратегическое и тактическое 

Кириш. 

Бугунги кунда тўқимачилик саноати Ўзбекистон иқтисодиѐтида муҳим 

ўрин тутади. Бу тармоқ саноат маҳсулотини ишлаб чиқаришда марказий 

ўринда туради, чунки бу тармоқ кенг халқ истеъмоли маҳсулотлари ишлаб 

чиқаради, бу эса ўз навбатида бозорнинг катта бир қисмининг тўйинишидир. 

Бундан ташқари, тармоқ республикани катта миқдордаги иш ўринлари 

билан таъминлайди, жумладан, бу тармоқда асосан аѐлларнинг банд бўлиши 

саноат районларида демографик балансни ушлаб туриш имконини беради. 

Тўқимачилик саноати тармоғида инвестициялардан фойдаланиш 

самарадорлигини ошириш тармоқдаги иқтисодий кўрсаткичларнинг 

яхшиланишига аҳамиятли даражада таъсир этади ва бу ўта мураккаб кўп 

босқичли жараѐн бўлиб ҳисобланади. Шунинг учун ҳам ҳозирги кунга қадар 

жаҳондаги бирор мамлакат ѐки халқаро иқтисодий ташкилотлар томонидан 

тўқимачилик саноати тармоғида инвестициялардан самарали 

фойдаланишни ифода этувчи ягона индикатор қабул қилинган эмас. Бу эса 

ўз навбатида тармоқ ишлаб чиқаришига таъсир этувчи омилларни аниқлаб 

олишни талаб этади. 

Ўзбекистон ҳозирда катта ва кўп йўналишларга эга бўлган тўқимачилик 

саноатига эга. Тўқимачилик саноатининг республика ялпи ички 

маҳсулотидаги улуши 4,8 %ни ташкил этиб, саноат маҳсулотининг 25 %и, 

ишлаб чиқариш асосий фондларининг 13 %и ушбу тармоққа тўғри келади. 

Шу билан бирга, унда республика саноат ходимларининг 32 %и меҳнат 

қилмоқда. 

Абадиѐтлар тахлили. 

С.А.Жигаревнинг фикрига кўра, турли иқтисодий адабиѐтларда 

инвестициялар самарадорлигига таъсир этувчи турли омиллар қўриб 

чиқилади41. Ю.А.Корчагин фикрича, “самарали бозор иқтисодиѐтининг 

шаклланиши, инновацион иқтисодиѐтнинг яратилиши, саноат ва 

иқтисодиѐтнинг диверсификациялашуви, аҳоли турмуш даражасининг 

ошиши” каби омилларни инвестицион жараѐнлар фаоллаштиради. 

С.Ю.Глазьев инвестицион фаоллик даражасининг пасайишини бевосита 

“иқтисодий ислоҳотларни амалга ошириш билан боғлиқ бўлган хатолар, 

тармоқлараро мутаносибликнинг ва бозор эркинлигининг бузилишлари” 

кабилар билан изоҳлайди. В.А.Добрынин инвестиция самарадорлигининг 

ошишини барча ишлаб чиқариш омилларидан рационал фойдаланиш, 

маҳсулот таннархининг пасайиши ва меҳнат унумдорлигининг ошиши 

билан изоҳлайди. 

С.А.Жигаревнинг фикрича, тармоқнинг инвестицион жараѐнлари 

самарадорлигига таъсир этувчи барча омиллар тизимини таснифлаш ва 

уларни машинасозлик ишлаб чиқариши самарадорлигига таъсирини 

асослаш мақсадга мувофиқдир. 

С.Р.Умаровнинг фикрига кўра, инвестиция маблағининг самарадорлиги 

қуйидаги асосий кўрсаткичлар ѐрдамида ҳам аниқланади42: 

меҳнат бирлигида тежалган жонли меҳнат. Бу кўрсаткич инвестиция 

маблағлари сарфида меҳнат унумдорлигини қанча ортганлиги ҳамда 

меҳнатнинг енгиллашганлигини кўрсатади 

Тахлил ва натижалар. 

Тўқимачилик саноати тармоғининг инвестицион жараѐнлари 

самарадорлигига ўзаро таъсир этувчи омилларни 4 та асосий блокка ажратиш 

мумкин. 

 

 

 

 

                                                           
41

 Жигарев С.А. Факторы повышения эффективности инвестиционных процессов в машиностроении. // TЕRRА 

ECONOMICUS (Экономичeский вестник Ростовского государственного университета). 2009, Том 7, № 2 (часть 

3). - 170 с. 
42

 Умаров С.Р. Қишлоқ хўжалигига инвестицияларни жалб этиш ва улардан самарали фойдаланиш. Иқтисодиёт 

фанлари номзоди илмий даражасини олиш учун ёзилган автроферат. Т.: 2008. - 10 с. 

1-расм. Тўқимачилик саноати тармоғида инвестицион жараѐнларнинг 

ривожланиш самарадорлигига таъсир этувчи омиллар таснифи43 

 

Фикримизча, инвестицион жараѐнларни самарали амалга ошириш ва 

ишлаб чиқиш учун қуйидаги тамойиллардан фойдаланиш мақсадга 

мувофиқдир: 

танланган лойиҳаларни юқори самарадор тармоқларга йўналтириш; 

                                                           
43

 Жигарев С.А. Факторы повышения эффективности инвестиционных процессов в машиностроении. // TЕRRА 

ECONOMICUS (Экономичeский вестник Ростовского государственного университета). 2009, Том 7, № 2 (часть 

3). - 171 с. 

инвестицион фаолиятнинг стратегик ва тактик бошқарув мақсадларини 

биргаликда олиб бориш; 

ечимлар қабул қилиш жараѐнида инвестицион рисклар даражасини 

ҳисобга олиш; 

илмий-техник тараққиѐт натижаларидан кенг фойдаланиш; 

инвестицион фаолиятнинг инвестициялар самарадорлигига ўзаро 

таъсир этувчи омиллар ўзгаришининг мослигини таъминлаш; 

инвестиция жараѐнларига малакали кадрларни йўналтириш. 

Кўрсатиб ўтилган тамойилларга амал қилиш натижасида тармоқда 

инвестиция жараѐнларининг самарадорлиги ошади ва мазкур жараѐндаги 

самарадорлик қуйидагича ҳисобланади44: 

21   ЧЧЧ                     (1.1) 

бунда Ч - инвестиция ҳисобига қўшимча соф даромад (сўм), Ч1 - 

инвестиция амалга оширилганидан кейинги қўшимча соф даромад (сўм), Ч2 

- инвестиция амалга оширилгунига қадар қўшимча соф даромад (сўм). 

Тўқимачилик саноати тармоғида инвестициялардан самарали 

фойдаланиш фақатгина инвестиция жараѐнларининг самарадорлигига эмас, 

балки тўқимачилик корхоналарида амалга оширилаѐтган инвестицион сиѐсат 

самарадорлигига ҳам бевосита боғлиқдир. 

Тўқимачилик саноати тармоғида инвестиция сиѐсатининг бир томони 

инвестиция мақсадларини ҳисобга олиши керак бўлса, иккинчи томондан 

эса, қўйилмаларнинг риск даражасини ҳам инобатга олмоғи лозимдир. 

Шунингдек, бу борада баланслаштирилган инвестиция сиѐсатини ишлаб 

чиқиш мақсадга мувофиқ бўлиб, бунинг биринчи қадами инвестициялашга 

нисбатан профессионал ѐндашувни амалга оширишни талаб этади. 

 

Хулоса ва таклифлар. 

Тўқимачилик корхоналарида инвестицион фаолиятни бошқарув 

самарадорлигини таъминлаш учун корхоналарда илмий-техникавий, 

иқтисодий ва ташкилий жараѐнларни йўлга қўйишга оид турли хил 

изланишларни амалга ошириш ва шу асосда янгича иш тамойилларини 

кашф қилиш ва жорий этиш учун қулай муҳит яратиш лозим. Бунда 

корхоналарнинг олдида турган ишлаб чиқаришни модернизациялаш, техник 

ва технологик қайта жиҳозлаш бўйича мақсад ва вазифалардан келиб чиқиб, 

инновацион фаолиятнинг устувор йўналишларини, босқичларини белгилаб 

                                                           
44

 Баранников М.М. Эффективность инвестиционных процессов машиностроительного производства. М.: 

Финансы и кредит, 2008. 

олиш мақсадга мувофиқдир. 

Корхоналарда инновацион-инвестициявий лойиҳаларни яратиш ва 

ишлаб чиқаришга жорий этиш муддатларини ҳамда тугалланмаган 

қурилишлар ҳажмини кескин камайтириш лозим. Бунинг учун мазкур 

жараѐнларни параллел равишда амалга оширилишига эришиш зарур. 

